
Søknad om fråvik - Veglys TS-tiltak Tresfjorden vest - Vestnes 
kommune 
 
Bakgrunn 
Møre og Romsdal fylkeskommune har ingen eigne utformingsnormalar for 
veganlegg, men legg til grunn at normalane frå Statens vegvesen også gjeld for 
fylkesvegane. Fylkeskommunen har mynde til å fråvike krava i normalane. Etter 
vedtak i samferdselsutvalet 01.06.2011, sak SA-35/11, skal alle fråvik frå «skal»- 
og «bør»-krav godkjennast av samferdselsutvalet. 
 
Søknaden gjeld fråvik frå krav (Skal-krav) i Håndbok N100 om langsgåande jevnhet 
(Ul) for veglysanlegget på vestsida av Tresfjorden i Vestnes kommune. 
Langsgåande jevnhet er eit mål på kor synlege gjentatte mønster av lyse og mørke 
felt er på vegen. 
 
Etter at veglysanlegget var etablert viste ein intern gjennomgang av 
lysberekningane at ein tilfredsstiller alle krav i belysningsklasse MEW4 i 
vegnormalen med unntak for langsgåande jevnhet (Ul). I følgje N100 kapittel E5.2 
tabell E13 skal langsgåande jevnhet vere 0,6 for belysningsklasse MEW4. Det er 
søkt om å nytte langsgåande jevnhet (Ul) på 0,3. 
 
Fråviket medfører mindre jevnhet i lys og dermed noko auking i risiko for  
trafikkulykker enn om kravet i N100 var tilfredsstilt. Auken i risiko er vurdert å vera 
lav då fartsgrensa er 60 km/t og den totale jevnheten og middelluminansen 
(lysmengda som blir reflektert) er tilfredsstilt.  
 
Det er utarbeidd ny prosjektering av anlegget der alle krav i belysningsklasse 
MEW4 er tilfredsstilt. Prisen frå entreprenøren viser at kostnaden med utskifting av 
veglysanlegget ville blitt ca. 3,5 mill. kroner. Kostnadane er relativt høge på grunn 
av at mastene må vere høgare i tillegg til at armatur må bytast ut. 
 
Vurdering frå fråviksgruppa: Fråviksgruppa tilrår å behalde dagens belysning med 
langsåande jevnhet (Ul) på 0,3. Fartsgrensa er 60 km/t og den totale jevnheten 
samt middelluminansen er tilfredsstilt. Det vert difor vurdert som feil bruk av 
midlar å nytte 3,5 mill. kr til å skifte ut belysninga.  
 
Fråviksøknaden vert tilrådd av den regionale fråviksgruppa.  

Vurdering 
Det er Statens vegvesen som har fagkompetansen på områda som fell inn under  
denne fråvikssøknaden. Fylkesrådmannen støttar fråviksgruppa sine faglege 
tilrådingar og tilrår at fråvik knytt til langsgåande jevnhet (Ul) for veglysanlegget 
på vestsida av Tresfjorden i Vestnes kommune blir godkjent. 
 
Forslag til vedtak: 
Samferdselsutvalet godkjenner fråvik knytt til langsgåande jevnhet (Ul) for 
veglysanlegget på vestsida av Tresfjorden i Vestnes kommune i tråd med tilråding 
frå den regionale fråviksgruppa.  
 
 
 
 

Ottar Brage Guttelvik 
fylkesrådmann 

 
 
 

Arild Fuglseth 
samferdselssjef 

 
 
 
Vedlegg 
1 Søknad om fråvik med vedlegg 


